Addasiad GJenkins

	Oedran: Cynradd

	Thema: Ffŵl Ebrill.

	Bwriad:

	Edrych ar wreiddiau’r diwrnod a phwysleisio’r gwerth o fod yn ofalus o eraill.

	Adnoddau:

	Paratoi: Awyrgylch hapus/hwyliog.
Llun: Clown neu rywbeth tebyg (opsiynol).

	Datblygiad:

	Beth mae pobl yn wneud ar Ebrill 1af?  Pwy chwaraeodd y jôc  orau?
Cefndir y diwrnod:

· Mae’n cael ei ddathlu yn Ewrop ac America.
· Yng Nghymru a Lloegr yr un sy’n cael ei ddal yw’r ffŵl.
Yn yr Alban maent yn cael eu galw’n 'gowk' (cwcw neu ffŵl),
yn Ffrainc 'poisson d'avril' (pysgodyn Ebrill).
· Mae’na draddodiad tebyg yn India ar ddiwrnod olaf gŵyl Holi.

Does neb yn sicr ble na phryd dechreuodd y traddodiad. Mae rhai yn dweud bod ganddo gysylltiad â thywydd ansicr Mis Ebrill, ac eraill yn ddweud bod ganddo gysylltiad â’r gwawdio gafodd Iesu cyn cael ei groeshoelio.
Efallai bod gan y diwrnod gysylltiad â’r hen galendr, pan oedd Mawrth 25ain yn ddiwrnod cynta’r flwyddyn. Roedd y dathliadau yn para am wyth diwrnod ac Ebrill y 1af oedd yr uchafbwynt. 

Tra ein bod yn cael hwyl a sbri ar ddiwrnod Ffŵl Ebrill rhaid i ni gofio bod gwneud sbort am ben rhywun arall yn gallu brifo. Rhaid taro’r nodyn cywir rhwng cael hwyl diniwed, bywiog a bod yn gas neu greulon. 

Gofynnwch i’r plant am eu syniadau:
· Pa driciau neu eiriau sy’n gallu bod yn gas neu frifo eraill?
· Ein teimladau pan mae triciau cas yn cael eu chwarae arnom ni.
· Y cof sy’n aros ar ôl bod yn darged i dric cas.
Mae Iesu yn dysgu i ni garu ein gilydd. Rhaid i ni fod yn ofalus o deimladau pobl eraill. Ond, nid yw hyn yn golygu bod rhaid i ni fod yn ddifrifol trwy’r amser!

	Darlleniad:

	Effesiaid 5: 15-17

Felly, gwyliwch sut dych chi’n ymddwyn. Peidiwch â bod yn ddwl - byddwch yn ddoeth. Manteisiwch ar bob cyfle gewch chi i wneud daioni, achos mae digon o ddrygioni o’n cwmpas ni ym mhobman. Peidiwch â gwneud dim yn ddifeddwl; ceisiwch ddeall bob amser beth mae'r Arglwydd eisiau.  

	

	GWEDDI

Ein Tad,
Diolch am ein creu ni.
Diolch am wneud pob un ohonom yn wahanol.
Paid â gadael i ni gymryd ein hunain yn rhy ddifrifol.
Helpa ni i beidio â brifo eraill drwy’r hyn dyn ni’n wneud neu ddweud.
Diolch am yr amseroedd pan dyn ni’n chwerthin ac yn hapus gyda’n gilydd.       Helpa ni i gofio pawb sydd ddim yn hapus heddiw, ac i feddwl am ffordd i godi eu calonnau.

Amen.

